
هونەرمەند پڕشنگ توانا: 

هونەرمە ندی كوردی جارجار 
بە رە و هە ڵدێر دە ڕوات

  خانمە هونەرمەند پڕشنگ توانا یەكێكە لەو دەنگانەی لە بواری هونەری گۆرانی كوردیا بوونی خۆی سەلماندووە، 
هەرچەندە رەنگە دەركەوتنی كەم بێت، بەڵام خاوەن سەلیقە جوانی هونەری و ستایلێكی تایبەتە لە گۆرانی گوتن كە پێی 
ناس������راوە، پڕش������نگ توانا جگە لە كاری هونەری ئەندامی كارگێڕی فیدراس������یۆنی كۆمەڵە كوردستانییەكانی سویدە، لە 

دیمانە/ سۆران مارف كەریم دیدارێكدا بەم شێوەیە وەڵامی پرسیارەكانی گۆڤاری گوڵانی دایەوە.
Soran.marif@yahoo.com

* هونەر لە  لای بە ڕێزتان چی دە گە یە نێ و پێناسە تان بۆ 
هونەر چییە ؟

- هونەر بە  لای منە وە  هە س������ت و سۆز و خۆشە ویستی و 
ژیانە  .وە  پێوانە ی پێشكە وتن و دواكە وتنی هە ر میللە تێكە .

* تۆ خاوە نی دە نگێكی تایبە تیت،كە چی ماوە یە كی زۆرە  
لە  شاشە ی میدیاكانە وە  بە رهە می نوێت نابینرێت، هۆكارە كە ی 

چییە ؟
- بە ڕاس������تی هە موو هونەرمە ندێك حە ز دە كات هە میش������ە  
بە رهە می تازە ی هە بێت بە ڵام خواستە كان لە گە ڵ ئە وانە ی كە  
دێتە  دی جودان، ئە مە ش خە م و گرفتی هە موو هونەرمە ندێكە ، 
چونكە  بە رهە می تازە  پێویس������تی بە  پشتگیریە  مە بە ستیشم 
تە نها پش������تگیری مادی نییە ، بە ڵكو مە بە س������تم هاوكاری 
جە ماوە رە كە  لە  ڕێگای كڕینی سیدیە  ئۆرگیناڵە كانە وە  دوور 
لە  كۆپی ك������ردن، كە  دە بنە  هان������دەری هونەرمە ند بۆ كاری 
تازە و داهێنان، لە گە ڵ ئە مانە ش ئێس������تا ئە لبومی دوومم بە  
ناوی ژوان تە واو بووە و بە م زوانە ش دە كە وێتە  بازاڕ، لە  هە وڵی 
ئە وە ش������دام كە  چە ند گۆرانییە كی ئە و ئە لبومە  تازە یە  كلیپ 

بكە م.
* وە ك بزانی������ن زۆربە ی هۆنراوەی بە رهە مە كانت لە  لایە ن 
هاوسە رە كە تە وە  دانراون،ئە مە  تا چە ند هاندەرت بووە  بۆ خزمە ت 

كردنی بواری هونەریت؟
- لە  ڕاس������تیدا موزیك و گۆرانی و هۆنراوە سێ چەمكی 
بە یە كە وە  بە ستراون هەریە كە شیان سە ركە وتنی ئە وانە ی تریانن، 
خۆشبە ختانە  هە رسێ لە و چەمكانە  لە  ناو خێزانە كە ی ئێمە دا 
هە ی������ە ، بۆیە  ئە و هۆنراوانە ی كە  هاوس������ە رە كە م دایناون زیاتر 
هۆن������راوەی گۆرانییە و لایە نێكی گش������تی گرتۆتە وە  ئە ویش 
خۆشە ویستیە  وە  هە مووش������ی لە  ناخی مندان، ئە مە ش بۆتە  
هۆی ئە وە ی كە  گۆرانیە كان بە  دڵ بڵێم و تێیدا سە ركە وتووبم 

كە خۆی لە  خۆیدا بۆتە  هۆی پێشكە وتنی بواری هونەریم.
* تاچە ند هاندەر بویت ك������ە  منداڵە كانت خزمە تی بواری 
هونەری بكە ن، ئێس������تا هیچ كام ل������ە  منداڵە كانت لە  بواری 

هونەر كار دە كە ن ؟
- ئێمە  لە ماڵە وە  هە ریە كە مان هاندەری ئە وە ی ترمانین بۆیە 
 كاردانە وە مان لە س������ە ر منداڵە كان هە بووە  بە  تایبە تی لە  بواری 
نوسین وهونەردا، دیدە نی كوڕم ئێستا هونەرمە ندێكی دیارە  و 
كاری بۆ زۆربە ی هونەرمە ندان كردوە  كە  منیش یە كێكم لە وان 
و جێ پە نجە ش������ی دیارە  وە ك موزیكژە ن و دابە شكردن و ئاواز 
دانە ر، كچە كە شم بە  ناوی نارین دە نگی زۆر خۆشە و خە ریكی 
دە ركردن������ی ئە لبومێكە  كە  زۆر لە  گۆرانییە كانی ئیگلیزین و 
چە ند گۆرانیە كیشی ئینگلیزی و كوردییە ، هەروەها دە ستی 
ش������یعردانانی هە یە  و شیعری گۆرانییە كانیشی هی خۆیە تی 

ئاوازكانیشی هی دیدە ن و هە ندێكی ئاوازی خۆیە تی.
* جگە  لە  كاری هونەری ئە ندامی كارگێڕی فیدراسیۆنی 
كۆمە ڵە  كوردس������تانیە كانی لە  س������وید، ئ������ە رك و كارت لە و 

فیدراسیۆنە  دا چیە ؟
- پێشە كی فیدراسیۆن وە كو چە ترێك وایە  كە  هە موو كوردی 

هونەرمە ندی سە ركە وتوش 
ئە وە یە  كە  موزیك و
 هۆنراوەكە  لە گە ڵ 

گۆرانییە كە ی بگونجێ

* س������ە رە تا دە مانە وێ������ت خۆت ب������ە  خوێنە ران������ی گوڵان 

بناسێنی؟
- من ناوم پرشنگ توانایە  و لە دایك بووی شاری سلێمانیم 
و لە س������اڵی 1986 وە ب������ە رە و هە ندە ران  ڕۆیش������تین بۆ وڵاتی 
س������وید و ئێس������تاش قوتابیم لە  زانكۆی ئۆپس������الا لە  بە شی 

دە رمانسازی. 
* ئە گە ر كورتە یە ك لە  ژیانی هونەریتان باس بكە ن؟

- س������ە رە تای هونەریم دە گە ڕێتە وە  بۆ ئ������ە و كاتە ی كە  لە  
قوتابخانە ی سە رە تایی بووم كە  لە  ڕێی سرودە نیشتیمانیە كانە وە  
كە  زۆر حە زم لێیان بوو دە ستم پێكرد، هەروەها مامۆستاكانیش 
هان������دەرم بوون بۆ بە ردە وام بوون لە م ب������وارە دا، هە رئە وە ش بوو 
بە هۆی كە  بە ردە وام بم ل������ە  قوتابخانە ی ناوە ندی وئامادەیی 
وە  بە ش������داریم لە  چالاكی قوتابخان������ە كان . كاتێ كە  هاتمە  
دە رە وە  ب������ۆ هە ندە ران بە ردە وامی تە واوم پێدا و لە  زۆربە ی یادو 
بۆنە  كوردیە كان بە ش������داریم كردوە  لە  سویدو دە رە وە ی سوید لە  

ئە وروپا.
* ئە وكاریگە ریان������ە  چی بوون ك������ە وا خۆتان لە ناو دنیای 

هونەریدا ببیننە وە ؟
یە كە مین دە گە ڕێتە وە  بۆ حە زو ئارە زووی خۆم كە  هە س������تم 
كرد ئە و بە هرە یە م تێدا هە یە ، دووە میشیان ئە وانە ی كە  هاندەرم 
بوون لە  قوتابخانە و ماڵە وە  .هەروەها براكە شم عە لی محێدین 
كە  خۆش������ی هونەرمە ندە  ئە وی������ش هاندەرێك و كاریگە ریە كی 

ترە .

پارچە كان������ی گرتۆتە  خ������ۆی، دە زگایە كی ناس������راو و باوە ڕ 
پێكراوی ووڵاتی س������ویدە  و جگە  لە وە  ئە ركێكی نە تە وایە تی 
لە  سە رش������انە  كە  سە رپە رشتی زیاتر لە  40 كۆمە ڵە ی كوردی 
دە كات لە  سە رتاسە ری سوید، بۆیە  بە  شانازییە وە  من ئە ندامی 
كارگێڕی ئە و فیدراس������یۆنە م و بە رپرسی كۆمیتە ی كلتوری 
و پە روە ردە م كە  تا ئێس������تا چە ندین چالاكی جۆراو جۆرمان لە  

بواری هونەری و میژوویی و كلتوری ئە نجام داوە .
* ڕە وش������ی هونەری بە  گش������تی چۆن دە بین������ی وە  كام 

هونەرمە ند بە  هونەرمە ندی سە ركە وتوو هە ڵدە سە نگێنیت؟
- لە  ڕاس������تیدا بە  بە راورد لە گە ڵ ساڵانی پێشودا هونەری 
كوردی ئێستا بە رە و پێشە وە  دە ڕوات،ئە ویش دە گە ڕێتە و بۆ ئە و 
ئازادیە ی ئە مڕۆ كە  كوردستان بە  خۆیە وە  بینیویە تی،گە لێك 
هونەرمە ندی������ش دە ركە وت������وون، ب������ە ڵام لە  هە مان كاتیش������دا 
هونەرمە ندی كوردی جارجار بە رە و هە ڵدێرو مە ترسی دە ڕوات 
بە  هۆی لە  دە س������تدانی ڕە س������ە نایە تی كوردی ل������ە  ئاواز و 

دابە شكردنە كاندا .
سە بارە ت بە  هونەرمە ندی سە ركە وتوش ئە وە یە  كە  موزیك و 
هۆنراوەكە  لە گە ڵ گۆرانییە كە ی بگونجێ و بە هرە ی دە نگ 
خۆش������ی تێدا هە بێت، بێجگە  لە مانە ش هونەرمە ند كە سایە تی 

خۆی بپارێزێت.
* ئە رشیفی هونەریتان بە  كوێ گە یشتووە ، واتە  تا ئێستا 

چە ند بە رهە می تۆماركراوتان هە یە ؟
- ئە لبومی یە كە مم لە  ساڵی 1999 دە ركرد بە  ناوی )دە ردی 
ئە وین( وە  ئێستاش ئە لبومی دووە مم بە  ناوی ژوان بە م زووانە  
ب������او دە بێتە وە ، هە ردوكیان بە  ئاوازو دابە ش������كردنی دیدە ن، و 
 بە شداری هونەرمە ندی بە ڕێز عارف شە كوری لە  گۆرانییە كدا 
و  هۆن������راوەی بە ڕێز قادر توانا و یە كێك لە  هۆنراوەكانی بە ڕێز 
سە میر دە س������كۆ. بێجگە  لە و كلیپە ی گۆرانی دە ردی دوری 
ك������ە  لە ئە لبومە كە مدا نییە  بە س كلیپم بۆ ك������ردووە ، هەروەها 
جگە  ل������ە و گۆرانیانە ی كە  لە  ئاهە نگ و ی������ادو بۆنە كاندا 
ئامادە م كردبوون بە ڵام لە  ئە لبوكانمدا نین،ئە مانە و بێجگە  لە  
دووگۆرانی كە  بۆ بە رنامە ی تاراوگە  ئامادە كران بە  ناوی هۆ 
لە یلی و وە فاداری كە  هە ردووكیان گۆرانی سیدی یە كە مە  بە  
ناوی دە ردی ئە وین، و  چە ند گۆرانی ترم بە ڕێوە یە  بۆ كلیپ، 
هەروەها كلیپی گوڵە باخێشم هە یە  كە  یە كێكە  لە گۆرانییە كانی 

ئە لبومی ژوان.
* زۆر ج������ار باس لە هون������ەر و ئافرەتی كورد دەكرێ، تۆ 

ڕۆڵی ئافرە تی كورد لە  هونەردا چۆن دە بینی؟
بە  بە راورد لە گە ڵ س������اڵانی پێشو، ژمارەی هونەرمە ندانی 
ئافرە ت ب������ە رە و زۆربوون دە ڕوات و هی������وادارم ئە وانە ی كە  لە  
خۆی������ان ڕادە بینن و دە نگیان خۆش������ە و یاخ������ود دە توانن هە ر 
كارێك������ی هونەری بكە ن )لە  هە موو بوارە كان با چیتر لە  ژێر 
پە ردە ی دابونە ریتی نا كوردە واریدا خۆیان حە شار نە دە ن و بێنە  

مە یدانی هونەری.
* پێ������ت وانییە  تاكو ئە مڕۆش بە ربە س������ت ه������ە ن لە  بە ردە م 

ئافرە تی كورد تا خزمە تی هونەری كوردی بكە ن ؟

بە ڵێ بە ربە ست زۆرە  بە  تایبە تی لە  ڕووی كۆمە ڵایە تییە وە  
ك������ە  دابونە ریتی نا كوردە واری یە كێكە  لە  هۆكارە كان و گە لێ 
هۆكاری تریش هە یە  وە ك بڕوا بە خۆنە بوون وش������ە رم و ترس������ان 

لە  كۆمە ڵگا. 
* ڕۆڵی میدیای كوردی چۆن دە بینی لە  خزمە ت كردنی 
هونەری كوردیدا ومیدیای كوردی چۆن دە توانن بە ربە ستە كان 
بشكێنن تا ئافرە تان خزمە تی زیاتری هونەری كوردی بكە ن؟

تا ڕادە یە كی باش میدیای ك������وردی ڕۆڵی خۆی دە بێنێ 
ئە وی������ش بە  هوش������یار كردنە وە ی هە م������وو تاكێكی كۆمە ڵ و 
چۆنیە تی ئازادكردن������ی ئافرە ت لە و تارماییە ی كە بۆتە  ڕێگر 
بۆی و دە رخس������تنی تواناكان������ی ئافرە تی ك������ورد لە  هە موو 

بوارێكدا.
* چۆن توانیوتانە  هونەری ڕە سە نی كوردی بپاریزن؟

بە  هۆنراوە  وئاوازی ڕە س������ە نی كوردی و بە  دە نگی كوردی 
توانیومە  هونەری ڕە سە نی كوردی بپارێزم .

* ئێستا چ پرۆژە یە كی هونەریتان لە  بە ردە ستە ؟
هە روە كو باس������م كرد بێجگە  لە  ئە لبومە  نوێیە كە م،خە ریكی 

كاری كلیپم.
* دوا وتە تان بۆ گۆڤاری گوڵان؟

زۆر سوپاس������تان دە كە م  بۆ ئە م بە س������ە ركردنە وە یە  و هیوادارم 
ه������ە ردە م لە  خزمە تی هونەرمە ندان بن ك������ە  ئە مە ش خۆی لە  
خۆیدا هاندەرێكی زیاتر و پاڵپش������تێكە  بۆ هونەرمە ندان و ئە و 

كارانە ی كە  دە یكە ن.

بە  بە راورد لە گە ڵ ساڵانی 
پێشودا هونەری كوردی ئێستا 
بە رە و پێشە وە  دە ڕوات

سەرەڕای پێشبینییەكان
ئەم ساڵیش كورد لە ئۆسكار بێبەش بوو

هەفتەی رابردوو ئەكادیمیای هونەر و زانس������تی 
سینەما خەڵاتە جۆراوجۆرەكانی ئۆسكار بۆ ساڵی 
2008 دابەش������كرد، وەك هەموو ساڵێك ژمارەیەكی 
زۆر لە ئەستێرە ناودارەكانی سینەمای جیهانی لە 
ئاهەنگەكەدا بەشدار بوون چ ئەوانەی 
پاڵێ������وراو بوون بۆ بە دەس������تهێنانی 
خەڵات������ەكان و خ���������ەڵات��ەكانی������ان 
بەدەس������تهێنا و چ ئەوانەی وەك 
ئاهەنگەكە  ئام������ادەی  میوان 

بوون.
دیسان كورد بێبەش بوو

وا راهاتووین هەموو ساڵانە 
چەند مانگێك بەر لە دەستپێكردنی 
دەستنیشان كردنی پاڵێوراوانی ئۆسكار ئێمەی 
كوردیش دڵی خۆمان خ������ۆش بەو هیوایەی 
یەكێك لەو فیلمە جۆراوجۆرانەی ساڵانە لێرە 
و لەوێ بەرهەم دەهێنرێن بە ناوی كوردستان 
یان بە ه������اوكاری كوردس������تان، لەبەر بەرزی 
فیلمەكە و سیناریۆكەی چانسی ئەوەی هەیە 
بپاڵێورێت بۆ بەدەس������تهێنانی خەڵاتی ئۆسكار، 
چونكە بەش������ێكی زۆری فیلم������ە كوردییەكان 
خەڵاتی جیاجیا لە زۆربەی فیستیڤاڵەكان خەڵات 

بەدەست دەهێنن و دەنگۆیەكی زۆریان دەبێت.
ئەم س������اڵ فیلمی ) ژانی گ������ەل(ی دەرهێنەر 
جەمیل رۆس������تەمی یەكێك بوو ل������ەو فیلمە هەرە 
دیار و بەرچاوانەی كە لە س������اڵی 2007 نمایش 
كرا و لە هەندێك فیس������تیڤاڵ خەڵاتیشی بەدەست 
هێن������ا و دەنگۆیەك������ی زۆر هەبوو كە ئەم س������اڵ 
نوێنەرایەتی عێراق دەكات لە فیس������تیڤاڵی ئۆسكار 
ئەم������ەش بووە مایەی دڵخۆش������ی هەم������وو كوردێك 
بەتایبەت������ی س������ینەماكاران و ئەوانەی بە تەواوی لە 
گرنگی و بەهای خەڵاتی ئۆس������كار ش������ارەزان و 
دەزانن وەس������تان لەسەر فەرشی سووری هۆلیۆد 
چ كاریگەرییەكی سیاسی و هونەری گەورەی 
هەیە، بەهەر حاڵ فیلمەكە لە 
كوردس������تان نمایش كرا و بە 
پێوەر و تێگەیشتنی خۆمان 

بۆ س������ینەما تا رادەیەك دەرفەتی ئەوەی هەب������وو نوێنەرایەتی 
عێراق بكات لە ئۆس������كار و بارودۆخیش تا رادەیەك لەبار بوو، 
بەڵام لەكاتی ئاش������كرا كردنی فیلمە پاڵێوراوەكانی ئۆس������كار 
بۆ بەدەس������تهێنانی خەڵاتی باش������ترین فیلمی بیانی كە )ژانی 
گەل(ی������ش دەیتوانی تەنیا لە ب������وارەوە ركابەرێتی بكات، چەند 
فیلمێكی نەمساوی و ئیس������رائیلی و كازاخستان و پۆڵەندی و 
روس������ی راگەیەندران و ئەم جارەشیان كورد تەنانەت لە رێگای 
عێراقیش������ەوە بوونی لە ئۆس������كاری ئەم ساڵدا نەبوو و جارێكی 
دیك������ە دەبێ س������ەر لە نوێ هەر هی������وا و ئاواتمان ئەوە بێت كە 
بوونمان لە ئۆس������كار هەبێت و فیلمەكانمان بگەنە ئەو ئاستەی 
جیهان ش������ایەدی ئەوەی بدەن كە ش������ایەنی ئەوەن ركابەرێتی و 

ململانێی فیلمی وڵاتان بكەن و خەڵاتیش بەدەست بهێنن.
 كەمترین رێژەی بینەران لە ماوەی 34 ساڵدا

ئەم س������اڵ لەژێ������ر رێوش������وێنی ئەمنی تون������ددا ئاهەنگی 
دابەشكردنی خەڵاتەكانی ئۆسكار بەڕێوەچوون و نزیكەی 12 
رێ������گای لۆس ئەنجلۆس داخران، بەڵام ل������ە هەمان كاتدا رێگا 
ب������ە خەڵك درا لە ش������انۆی كۆداك نزیك ببن������ەوە و، بەر لە دوو 
كاتژمێر بەرهەمهێنەر و دەرهێنەر و ئەكتەری بەناوبانگ لەوانە 
ت������ۆم هانكس و نیكۆڵ كیدمان و هاریس������ۆن ف������ۆرد و مارتن 
سكۆرسیزی و رینیە زیلۆگەر لەسەر فەرشە سوورەكەدا تێپەڕین 
كە درێژییەكەی چەند س������ەد مەترێك دەبێت و دەرفەتێكی زۆر 
باشە بۆ ئەوەی خانمە هونەرمەندەكان بەتایبەتی ئەوانەی پاڵێوراو 
نی������ن بۆ خەڵاتەكان بە نوێترین مۆدەی جلوبەرگ دەركەون ببنە 

باسی رۆژنامە و گۆڤارەكان.
ئ������ەوەی فیلمەكان������ی ئەم س������اڵی جیادەكات������ەوە ئەوەیە كە 
زۆربەی فیلمە پاڵێوراوەكان توند و تیژی بابەتی س������ەرەكییانە و 
ئەكتەرەكانیش رۆڵی كەسایەتی و سیناریۆی شاراوە و بەرجەستە 
دەك������ەن، هەروەها بە پێی ئەو س������ەرژمێریانەی كە ئەنجامدراون 
ئاهەنگی دابەش������كردنی خەڵاتەكانی ئۆسكار كەمترین رێژی 

بینەران ئامادەی بوون لە ماوەی 34 ساڵی رابردوودا.
ب������ە گوێرەی ئ������ەو ژمارانە كە ت������ۆڕی تەلەفزیۆنی ) ئای 
بی س������ی( بلاوی كردۆتەوە، ئاهەنگ������ی خولی 80 هەمینی 
دابەش������كردنی خەڵاتەكانی ئۆسكار، نزیكەی 32 ملیۆن كەس 
لە ماوەی س������ێ كاتژمێر و 8 خولەكدا بینییان، بەڵام لە ساڵی 
2007 زیات������ر لە 41 ملیۆن كەس لە ئەمریكا ئاهەنگەكەیان 
بینی بوونن، شایەنی گوتنە لە ساڵی 2003 كەمترین ژمارەی 
بین������ەران ئاهەنگەكەیان بینی، چونك������ە دوای چەند رۆژێك لە 

دەس������تپێكردنی جەنگی رزگاری عێراق ئاهەنگەكە س������از كرا، 
بە پێچەوانەش������ەوە لە ساڵی 1998 زیاتر لە 55،25 ملیۆن 
كەس ئاهەنگەكەیان بینی بوو ئەمەش بە ژمارەیەكی پێوانەیی 
دادەنرێت ئەو سالأ فیلمی تایتانیك چەندین خەڵاتی بەدەستهێنا 
و تەنیا لە ئەمریكا 600 ملیۆن دۆلاری كۆ كردەوە، ئەم سالأ 
س������یناریۆ نووسەكان تەلەفزیۆن و س������ینەما بۆ ماوەیەكی زۆر 
مانگرتنێكی سەرتاسەرییان راگەیاند بوو كە تەنیا بە دوو هەفتە 
لە سازكردنی ئاهەنگی دابەشكردنی خەڵاتی ئۆسكار كۆتاییان 
پێهێنا، هەروەها ئەم سالأ ئەكادیمیای هونەر و زانستی سینەما 
دووچ������اری رەخنەیەكی زۆر هاتەوە بە هۆی دوورخس������تنەوەی 
چەند فیلمێكی لوتكە وەك چوار مانگ و س������ێ هەفتە و دوو 

 4Months، 3 weeks and 2 days - رۆژ
یەكەمەكانی ئۆسكار 

 فیلم������ی )No Country for Old Men( كە لە 
دەرهێنانی هەردوو برا جویل و ئیس������یان كوینە خەڵاتی باشترین 
فیلمی بەدەستهێنا لەگەڵ سێ خەڵاتی دیكە ئەوانیش باشترین 
فیلم و باش������ترین س������یناریۆی وەرگیراو و باش������ترین ئەكتەری 
یاریدەدەر، بەمەش هەردوو برا كوین دووەم دەرهێنەرن كە خەڵاتی 
باش������ترین دەرهێنەر بەدەس������ت دەهێن������ن دوای رۆبێرت وایس و 

جیرۆمی رۆبینز.
كچە ئەكتەر فەرەنس������ی ماریۆن كۆتیار خەڵاتی باش������ترین 
ئەكتەری ئافرەتی بەدەستهێنا لە رۆڵی لە فیلمی )ژیانی پەمەیی 
-La Vie en Rose( كە ب������اس لە ژیانی گۆرانیبێژی 
بەناوبانگی فەرەنس������ی ئەدیس بیاڤ، بەمەش كۆتیاری تەمەن 
32 ساڵ لە ساڵی 1960 ەوە دەبێتە یەكەم فەرەنسی كە ئەم 
خەڵاتە بەدەس������ت دەهێنێت، دانیی������ا دای لویس بۆ جاری دووەم 
خەڵاتی ئۆسكاری باشترین ئەكتەری پیاو بەدەستهێنا لە رۆڵی 

لە فیلمی)There Will be Blood( كە باس لە گەڕان 
بە دوای نەوتدا دەكات لە سەرەتاكانی سەدەی بیستەم، ئەمەش 
دووەم ج������ارە دای لویس ئەم خەڵاتە بەدەس������ت دەهێنێت، دوای 
 My Left -ئەوەی س������اڵی 1989 ل������ە فیلمی)پێی چەپەم
Foot( كە باس ل������ە پیاوێكی ئیفلیج دەكات كە بە پێیەكانی 

فێرە خوێندن و نووسین دەبێت.
ئەكتەری بەریتانی تیلدا س������ۆینتۆن ئۆس������كاری باش������ترین 
ئەكتەری یاریدەدەری ئافرەتی بەدەس������تهێنا لە فیلمی) مایكل 
كلایتۆن - Michael Clayton ( كە باس لە پارێزەرێكی 
دڵڕەق دەكات، س������ۆنتۆن كە لە لەندەن لە دایكبووە و دەرچووی 
قوتابخانەی ویس������ت هیس������ی كچان������ە لەگەڵ ش������ازادە دیانا، 
ناوبانگێكی باش������ی پەیدا كردووە لە سینەما بە نواندنی رۆڵی 

نا ئاسایی.
ئەكتەری ئیسپانس خافییر باردیم خەڵاتی باشترین ئەكتەری 
یاریدەدەری پیاوی بەدەس������تهێنا لە رۆڵی ل������ە فیلمی ) هیچ 
 No Country for - ش������وێنێك بۆ پی������اوە پیرەكان نیی������ە
Old Men( لەم فیلمەدا باردیم رۆڵی پیاوێكی نەخۆش������ی 
دەروون������ی دەبینێت كە چەندین تاوانی كوش������تن ئەنجام دەدات، 
باردیم جارێك������ی دیكەش لە س������اڵی 2000 پاڵێوراو بوو بۆ 
بەدەس������تهێنا هەمان خەڵات لە رۆڵی لە فیلمی ) بەر لە هاتنی 
تاریكی - Before Nigh Falls (، فیلمی نەمساوی ) 
ساختەكان - The Counterfeiters( كە لە دەرهێنانی 
ستیڤان رۆزۆڤیتزكییە و باس لە سەردەمی هۆلۆكۆست دەكات، 
خەڵاتی باشترین فیلمی بیانی بەدەستهێنا ئەمەش یەكەم فیلمە 
ئەم خەڵاتە بەدەست دەهێنێت، لە هەمان كاتدا سەركەوت بەسەر 
چەند فیلمێكی دیكە لە ئیس������رائیل و كازاخس������تان و پۆڵەندا و 

رووسیا.



ژمارە )674( 2008/3/3

58
هــونــەری

24

یەكێك لەو زنجیرە تەلەفزیۆنیانەی كە ناوبانگ و جەماوەرێكی 
زۆری هەی������ە و لە چەندی������ن كەناڵ نمایش دەكرێ������ت، زنجیرەی 
پۆلیس������ی و ئەكشنی)24( ە كە بۆتە مایەی راكێشانی سەرنجی 
بینەران لە سەرتاسەری جیهان و بۆ چەند زمانێكی جیاجیا دۆبلاژ 
ك������راوە و نمایش دەك������رێ، ئەوەی زیاتر مای������ەی گرنگی پێدانی 
بینەرانە بەرجەس������تە كردنی رۆڵەكانە لە لایەن ئەكتەرەكان زیرەكی 
و لێهاتوویی دەرهێنەرە لە بەیەكەوە گریدانی رووداوەكانی بەیەكەوە 
هەرچەندە وەرزەكانیشی لە یەكتری دوورن و رەنگە ئەكتەرەكانیش 

گۆڕابن، نابێ ئەوەش لە یاد كە بابەتی س������ەرەكی زنجیرەكە تیرۆر 
و چۆنیەت������ی قەڵاچۆكردنیەتی بە هەموو ش������ێوەكانییەوە ئەمەش 
پاڵپشتێكی بەهێزی دیكەیە بۆ س������ەركەوتنی زنجیرەكە لە رووی 
جەماوەرییەوە، لێرەدا باس لە كەس������ایەتییە گرنگەكانی دەكەین لە 

چەند وەرزێكدا:
جاك پاوەر:)كیڤر سوس������رلەند  لە وەرزەكانی)1،2،3،4،5،6،7(
پاڵەوانی س������ەرەكی زنجیرەكەیە،بە چەندین هەڵوێستی ترسناك و 
نا خۆش������دا تێدەپەڕی، پیاوێكی توندە لەكات������ی لێكۆڵینەوە،بەڵام 

یەكێك لە بەناوبانگترین زنجیرە 
تەلەفزیۆنییەكان

مرۆڤێكی دڵناسكە.
تۆنی ئەلمیدا:)كارلۆی بێرنارد( لە وەرزەكانی )1،2،3،4،5،7( 
هاوڕێی جاك پاوەرە لە وەرزی سێیەم دەبێتە بەڕێوەبەری نەهێشتنی 
تیرۆرە لە لۆس ئەنجلۆس و بە تۆمەتی خیانەت كردن لە وڵاتەكەی 
دەس������تگیر دەكرێت، بەڵام بە هۆی ش������ایەدی جاك پاوەر و دیڤید 
پالمەر ئازاد دەبێ������ت و جەماوەر پێی وایە تۆنی لە وەرزی پێنجەم 

گیانی لەدەستداوە، بەڵام لە وەرزی حەوتەم دەگەڕێتەوە.
دیڤید پالم������ەر:) دەنیس هایزبرت( لە وەرزەكانی )1،2،3،4،5( 
سەرۆكی ئەمریكایە هاوڕێ و دۆستێكی پێشووی جاك پاوەر و لە 

وەرزی پێنجەمدا تیرۆر دەكرێت.
كیم پاوەر: )ئەلیش������ا كسبیرت( لە وەرزەكانی )1،2،3،5(كچی 
جاك پاوەرە، كچێكی ش������ەڕاوی و یاخییە، ب������ەڵام دوای مردنی 
دایكی دەگۆڕێت وپەیوەندی بە یەكەی نەهێشتنی تیرۆرەوە دەكات 

تا لە باوكی نزیك بێتەوە.
میش������ێل دیسلەر: )ریكۆ ئایلزوورس( لە وەرزەكانی )2،3،4،5( 
هاوس������ەری تۆنی ئەلمێدایە، بەڵام لێ������ی جیادەبێتەوە كاتێك چیتر 
بەرگەی ئ������ەو ژیانەی ناگرێت، دوای ئ������ەوەی ئەلمێدا هۆگری 
كهول خواردنەوە دەبێت، بەڵام لە وەرزی 4 دووبارە دەچێتەوە لای و 

یارمەتی جاك پاوەر دەدات و لە وەرزی پێنجەمدا دەمرێت.
نینا مایەرز: )سارا كلارك( لە وەرزەكانی )1،2،3( ئەندامێكی 
یەكەی������ە و پەیوەندییەكی خۆشەویس������تی كۆنی لەگەڵ جاك پاوەر 
هەب������وو، بەڵام خیانەتی لە وڵاتەك������ەی خۆی كرد و لە وەرزەكانی 
1و2و3 دا یارمەتی ش������انەیەكی تیرۆریس������تان دەدات، دواتر جاك 
پ������اوەر دەیكوژێت لە تۆڵ������ەی ژنەكەی كە ل������ە وەرزی یەكەمدا 

كوشتبووی.
تا ئێس������تا حەوت وەرزی زنجیرەك������ە دابەزیوە وەرزی حەوتەم لە 
بەرواری 2008/1/14 لە كەناڵ������ی تەلەفزیۆنی فۆكس نیتوورك 

دابەزی و وەرزی هەشتەمیش لە 2009 دادەبەزی.
وەرزی یەك������ەم: لە س������اڵی 2001 ل������ە كەناڵ������ی نمایش كرا، 
رووداوەكانی لە س������اڵی 2004 روویانداوە لە كاتی هەڵبژاردنەكانی 
س������ەرۆكایەتی ئەمریكا و باس لە هەوڵێكی تیرۆریستان دەكەن بۆ 
تیرۆركردنی پاڵێوراوی سەرۆكایەتی دیڤێد پالمەر لە هەمان كاتدا 

پاوەر هەوڵی رێگا گرتن لەم كردەوە تیرۆریستییە دەدات.
وەرزی دووەم: ئەم وەرزە ل������ە 2002/10/29 لە كەناڵی فۆكس 
نیت������وورك نمایش ك������را و رووداوەكانی لە س������اڵی 2006ن كاتێك 
تیرۆریس������تان هەوڵی تەقینەوەی بۆمبێكی ئەتۆمی دەدەن لەسەر 
خاك������ی ئەمریكا لە هەمان كاتدا باس لە گەندەڵییەك دەكەن لەنێو 
دەزگاكان������ی حكومەتی ئەمریكا و تاوانبار كردنی س������ێ وڵاتی 

رۆژهەڵاتی ناوەڕاست بە هەوڵدان بۆ تەقاندنەوەی ئەم بۆمبە، جاك 
پاوەر هەوڵی رێگا گرتن لەم تەقینەوەیە دەدات و هەرسێ وڵاتەكەی 

رۆژهەڵاتی ناوەڕاست ئەم تۆمەتە لەسەر خۆیان لادەبەن.
وەرزی س������ێیەم: ئەم وەرزە لە بەرواری 2003/6/28 لە كەناڵی 
فۆك������س نیتوورك نمای������ش كرا، رووداوەكانی ئەم وەرزە لە س������اڵی 
2008 روودەدەن لەكاتی هەڵبژاردنەكانی س������ەرۆكایەتی ئەمریكا 
كاتێك تیرۆریستێك هەوڵی رزگاركردنی براكەی دەدات لە زیندانێك 
ئەویش بە رێگای دزینی ڤایرۆسێكی ترسناك و هەڕەشەی پێدەكات 
ئەگ������ەر براكەی ئازاد نەكرێ������ت، وەك هەموو جارێك پاوەر رێگای 

ئەنجامدانی ئەم هەڕەشەی لێدەگرێت.
وەرزی چ������وارەم: ئەم وەرزە ل������ە 2005/6/9 لە كەناڵی فۆكس 
نیتوورك نمایش كرا كاتێك تیرۆریستەكان شەمەندەفەرێك دەتەقێننەوە 
و وەزیری بەرگری ئەمریكا دەڕفێنن و چەكێكی ئەتۆمی دەدزن لە 
هەمان كاتدا هەوڵی كوشتنی سەرۆكی ئەمریكا دەدەن، هەرچەندە 
ئەو كات پاوەر لە یەكەی نەهێش������تنی تیرۆر دەركرا بوو، بەڵام لە 

هەمان كاتدا هەوڵی بەرپەرچدانەوەی تیرۆریستان دەدات.
وەرزی پێنج������ەم: ئ������ەم وەرزە ل������ە 2006/6/15 وەك زۆربەی 
وەرزەكان������ی دیكە ل������ە كەناڵی فۆكس نیت������وورك نمایش كرا، لەم 
وەرزەدا پاوەر بە تۆمەتی هەوڵی كوش������تنی دیڤێد پالمەر و میشێل 
دیسلەر تاوانبار دەكرێ و هەوڵی تیرۆریستان بۆ كۆنتڕۆڵ كردنی 
فڕۆكەخانەیەكی نێودەوڵەتی و دەستگیر كردنی ژمارەیەك بارمتە 
و دەس������ت بەس������ەرداگرتنی گازی ڤی ئێكس ئەویش لە رێگای 
خیانەتكردنی چەند كەس������ێك لە نێو كۆشكی سپییەوە، لەم وەرزەدا 
جاك پاوەر هەوڵێكی زۆر دەدات بۆ راگرتنی ئەم كارانە و ئاشكرا 

كردنی ئەو كەسانەی خیانەتیان كردووە.
وەرزی شەشەم: رووداوەكانی دوای 20 مانگ لە وەرزی پێنجەم 

روو دەدەن.
وەرزی حەوت������ەم: ئ������ەم وەرزە لە س������اڵی 2008 نمایش������كرا و 
رووداوەكانی دوای س������ێ ساڵ لە وەرزی شەش������ەم روودەدەن، لەم 

وەرزەدا تۆنی دەبێتە تیرۆریست.
وەرزی هە شتەم:  بڕیار وایە لە ساڵی 2009 نمایش بكرێت.

24 دەبێت یاری و فیلم 
بڕیار وایە ئەم س������اڵ فیلمێكی تایبەت ب������ە ناوی 24 بەرهەم 
بهێنرێت كە رووداوەكانی لەنێ������وان وەرزەكانی 6 و 7 روودەدەن، لە 
هەمان كاتدا یارییەكی پلەی ستەیش������ن2 تایبەت بە زنجیرەكە لە 
بەرواری 2006/2/27 باوكرای������ەوە و رووداوەكانی باس لە دوای 
6 مان������گ لە رووداوەكان������ی وەرزی دووەم دەكەن و لە 24 قۆناغ 

پێكهاتووە.

پەڕینەوە لە غوبار
بازدانێكی گەورەیە لە سینەمای كوردی

پشتیوان عەبدوڵا

س������ینەما تاكە هیوا و ئاوات و ئارەزووی هەمیش������ەیی تەمنم 
بووە، س������ینەمای كوردیش حەز وئاواتێكی مەزنی ساڵانی ژیانم 
بووە، بۆ ئەم س������ینەمایەش هەوڵ و هیلاكی و شەونخوونییەكی 
زۆرم كردووە، رەنگە كەسانێك ئاگادار بن، بەڵام هیچ كات بە قەد 
ئەو ماوەیە )چەند س������اڵێك لەمەو بەر( لەو سینەمایە بێ ئومێد 
و هیلاك نەبوومە هەرچەندە بە بەردەوامی موتابەعە و چاودێریم 
ك������ردووە، بەڵام كار و هەوڵ و ئەزموونەكان جێگەی نیگەرانی و 

بێ ئومێدی من بوون .
تاكە ئومێد كە لە بەردەمم مابوو فیلمی )پەڕینەوە لە غوبار( 
بوو كە لە رۆژی دووشەممە بەرواری 2008/2/24 لە جوانترین 
هۆڵی س������اڵۆنی س������ینەما بە ئامادەبوون������ی جەماوەرێكی زۆر 

فیلمەكەم بینی.
پێش هەموو ش������تێك هۆڵ و س������اڵۆنی س������ینەماكە ئومێدی 
پێ بەخش������یم دواتر كە پرس������یم ئەو هەموو جەم������اوەرە بە داوەت 
و میوان������داری هاتووە، گوتیان : نەخێر، پتر خۆش������حاڵ بووم بەو 
جەماوەرە جوانە، كاتێكیش چرای ساڵۆنی سینەماكە كوژایەوە و 

فیلمەكە دەستیپێكرد كەوتمە خەیاڵێكی ترەوە.
سەرەتا پێشبینی ترم لەسەر فیلمەكە هەبوو هەرچەندە فیلمەكەم 
نەدیبوو، بەڵام بە حوكمی ئەوەی پێش دروستكردنی دەرهێنەرەكە 
) ش������ەوكەت ئەمین( ب������ۆی باس كردبووم و پاش������تر واتە دوای 
بەرهەمهێنانی بەڵێنی ئ������ەوەی پێدام كە بە تایبەت بە )دی ڤی 
دی( ب������ۆم پەخش بكات )هەر باش بوو بەو ش������ێوەیە نەمدیت(، 

چونكە فیلمی سینەمایی هەر لە سینەما بیبینیت باشترە.
پێشبینی من لەسەر فیلمەكە بەو شێوەیە نەبوو هەرچەندە من 
لە زیرەكی و جدییەتی دەرهێنەر ل������ەكاری هونەریدا دڵنیا بووم، 
ب������ەڵام من دەمزانی ئەم فیلم������ە بۆ دید و چاوی بینەرێكی دی 
ك������راوە، بۆ بینەری دەرەوە كراوە نەك بۆ بینەرێكی كورد، چونكە 
ئەو واقیعەی لە س������ینەمادا نیشان دەدرێت واقیعێكە بۆ بینەری 
كورد ئاشنایە و ش������تێكی نوێ و تازە نییە، بەڵام بۆ بینەرێكی 

غەیرە كورد ش������تێكی تازە و كاریگەر و سەرنجڕاكێشە، شتێكی 
تری������ش هەیە كە چیڕۆك و بابەت لە س������ینەمادا ئەو س������ەرنج و 
هەس������تم ناجولێنی بە قەد ئەوەی چۆنیەتی گێڕانەوەی چیڕۆك 
و بابەتەكە بە زمان و وێنەی س������ینەمایی لای من جێی سەرنج 
و بایەخە بۆیە تەس������ەورم نەدەكرد ئەو فیلمە كە بۆ بینەرێكی تر 
كراوە سەرنج و هەستم بجولێنێت، بەڵام كارەكە پێچەوانە كەوتەوە 
و فیلمە كە توانی هەست و سەرنج و خەیاڵی سینەماییم ببزوێنێ 

و خەیاڵم لا دروست بكات.
رۆژێكیان هونەرمەندێكی گەنج پرسیارێكی زۆر سەرنجڕاكێشی 
لێك������ردم و گوتی: بە حوكمی ئەوەی ئەزموونی زۆرت لە بواری 
س������ینەما و دیتنی فیلمدا هەیە بە یەك رس������ت ئامۆژگاریم بكە 
چۆن لە فیلمی باش و جوان بگەم؟ پرس������یارەكە زۆر قورس بوو 
تۆزێك كەوتمە خەیاڵەوە و یەكسەر پێم گوت: هەر فیلمێك توانی 
خەیاڵت لا دروس������ت بكات ئەوا فیلمێكی باش و س������ەركەوتووە(، 
فیلمی )پەڕینەوە لە غوبار(یش توانی نەك تەنیا لای من بەڵكو 
خەیاڵی لای هەموو بینەران دروس������ت كرد، ه������ەر ئەم فیلمەش 
ئومێدی گەورەتر و جوانتری پێ بەخشیم كەوا لە مەودوا لەسەر 
كار و چالاكی سینەمایی خۆم بەردەوام بم، سەرنجەكانی خۆشم 

لەسەر فیلمەكە و دەرهێنەرەكەی لەو خاڵانەدا روون دەكەمەوە:
* ئ������ەو پارە و خەرجییەی لەو فیلم������ەدا كراوە )هەر چەندێك 

بێت( بەفیڕۆ نەچووە.
* ئەو فیلمە موتەكاملترین فیلمی س������ینەمایی كوردییە كە 

وەزارەتی رۆشنبیری بەرهەمی هێنابێت.
*دەرهێن������ەر )ش������ەوكەت ئەمین( راس������تگۆترین دەرهێنەری 
س������ینەمایی كوردە لە تەعبیر و نیشاندانی وێنەی سینەمایی كە 
فێڵ لە بینەرەكەی ناكات و هەڵی ناخەڵتێنێت و راس������تگۆترە لە 

تۆمار كردنی رووداوی وێنەی تۆماری.
* پەڕینەوە لە غوبار بە كردەوە پەڕینەوە و بازدانێكی گەورەیە 

لە سینەمای كوردی.


